Cofnodion o Gyngor Cymuned LLanbedr a gyfarfu yn y Neuadd Bentref nos Iau Mehefin 4ydd am 7.00 o’r gloch.
Yn Bresennol

Helen Johns, Goronwy Davies, Gruffydd Price, Kevin Titley, Gwen Haf, Aled M.Jones, Eirwyn Thomas, Annwen Hughes.

Ymddiheuriadau am Absenoldeb

Iona Anderson, Dewi Wynne.

Aelodau o’r Cyhoedd

Carys Thomas, Iolyn Jones (trysorydd Neuadd). DAVID YOUNG.

Cafwyd adroddiad gan David Young parthed gwaith yn yr Erodrom, ac amser i’w holi parthed materion . (gweler atodiad)
Croesawyd aelod o’r cyhoedd atom hefyd, Carys Thomas pryder parthed y ffordd osgoi.

Yn ddiweddarach yn yr wythnos cafwyd arddangosfa gan Gyngor Gwynedd parthed ffordd osgoi i hwyluso mynediad i’r Parth Menter.  Y cynllun sydd wedi cael ei ddewis yw rhif 2.

Roedd Carys yn dal yn bryderus gan fod ganddi eiddo Talwrn Bach .  Bod yn rhaid wrth amodau ar y ffordd osgoi - sŵn yn cario a byddai rhaid wrth reoli cyflymder at 40 milltir yr awr.
Hefyd cyfyngiad ar y gyrru ar ffordd Mochras, wedi gweld 2 oen wedi lladd ar y ffordd yn barod eleni.

Bod rhaid wrth bafin, a pheidio diystyru cerddwyr a seiclwyr.
Ydi’r cyffordd-T yn ddigonol?  Oni  fyddai cylchfan yn well, hwn yn ffordd o arafu traffig.  Lle parcio?  Angen tirlunio gyda choed ac ati.

Beth yw amserlen y gwaith? Oriau, penwythnosau a bod angen hyn wedi ei ychwanegu i unrhyw gais cynllunio.

Nodwyd y byddai’r Cyngor Cymuned yn ddiolchgar o unrhyw sylwadau pellach, ond ein bod ninnau hefyd yn bryderus am yr effaith ar y Pentref yn gyffredinol.  
Diolchwyd iddi am ei chonsyrn.
Nodwyd hefyd bod Pont Briwet yn agor ar y 13 o Orffennaf i fod gydag agoriad Swyddogol.
Derbyn Cofnodion y Cyfarfod diwethaf – angen cywiro enw Lee Paul.

Goronwy Davies yn cynnig eu bod y n gywir ac yn cael eu heilio gan Gruffydd Price.

Adroddiad Cyllid

Derbyniwyd adroddiad llawn gan Morfudd drwy e bost ac  yn ateb unrhyw gwestiynau a godwyd.
Yn y Banc diwedd Mai £9934.84
Pasiwyd i dalu'r £500 i’r Pwll Nofio yn awr - mis yma.
Derbyniwyd cais gan grwp Dizzie dancers hefyd i fynd  i gystadlu i Glasgow yn ddiweddarach yn y flwyddyn.  Pasiwyd i gefnogi hyn drwy roi cyfraniad o £100 iddynt.  Mae yma gyfle i holl blant yr ardal fanteisio ar y gwersi a’r profiad.

Materion Eraill

· Y Fynwent a’r llwybrau – bod Owain Aeron wedi torri’r fynwent, ac wedi talu £190 iddo.

Diolch hefyd i Eirwyn am wneud gwaith yn y fynwent.
· Wal derfyn afon – angen cysylltu eto gyda Chyngor Gwynedd gan fod coed yn tyfu ar y wal.  Hefyd nodi bod coed yn tyfu o Bont yr Afon hefyd.

· Arwyddion – bod Kevin wedi holi parthed y rhain ar gyfer CCTV mewn bodolaeth ar gyfer y maes picnic.  Angen cael pris erbyn y tro nesaf a hefyd pris am y QR codes erbyn mis nesaf

· Arwyddion ar gyfer Capel Salem – wedi cael cais gan yr aelodau i geisio cael arwyddion i hyrwyddo Capel Salem.  Rhain angen cais cynllunio a hefyd yn ddrud.  (£2000)  Beth am holi Phill Edwards a holi a fyddai modd cael grant gan Carys Dafydd Prosiectau bychain Parc Cenedlaethol.
· Symud Safle Bws – Steven Bland wedi gwrthod cael y safle ger ei shop.  Shop trin gwallt yn gwrthwynebu hefyd.  Felly mae’n rhaid i bob dim aros fel y mae. 

· Arafu Traffig – ger y Neuadd a hefyd yr Ysgol – bod Cyngor Gwynedd yn mynd i osod offer cyfri ar draws y ffordd er mwyn gweld beth yw’r cyflymder.  Hyn yn cael ei wneud yn fuan.

· Swyddfa Bost – bod y 2 shop yn Llanbedr bellach wedi gwneud cais am leoli swyddfa bost o fewn eu busnesau.

· Yr Heddlu PCSO cymunedol - Bod Darren Walters neu Marc Stanton yn awyddus i ail gydio mewn mynychu cyfarfodydd Cyngor Cymuned.  Angen eu gwahodd i Bwyllgor yn fuan (Mis Gorffennaf - ond pasiwyd i ohirio hyn gan fod angen ceisio cael Cyngor Gwynedd i’r Cyfarfod nesaf)
· Un Llais Cymru – nododd Eirwyn a Goronwy iddynt fynychu cyfarfod yn y Bala yn ddiweddar parthed Her Gwynedd.  Cyngor Gwynedd yn gorfod edrych ar doriadau enfawr.

· Cwyn parthed lein fly Llanbedr a’r cwrs maent yn ei gymryd o hyd - Eirwyn wedi siarad parthed hyn gyda David Young ac mae wedi cadarnhau y byddent yn hedfan dros y môr yn y dyfodol.
· Japanese knotweed – angen hysbysu Cyngor Gwynedd o hyn.

· Gwaith i ddisgyblion Ysgol Ardudwy – wythnos weithgareddau

Rhoi staen ar y fainc ger yr afon, casglu sbwriel, plannu blodau ger y toiledau, cae chwarae, ac yn y blychau bob pen i’r Pentref.

Unrhyw Fater Arall

· Cynnig cael benthyg y babell ym Mochras yn ystod Mis Hydref er mwyn cael cynnal gweithgaredd codi arian.  Nododd Helen fod yna grant Noson Allan i gael i ddigolledu unrhyw ddigwyddiad.  Byddent yn cymryd rhan o’r elw pe bai elw yn bod hefyd.
· Safiad fel Pentref yn erbyn Cynllun 2 y Ffordd Osgoi.  Nodi hyn ac mae rhif 1 oedd dewis cyntaf y bobl.

Angen trafod hyn gyda Chyngor Gwynedd eto, a’u gwahodd i bwyllgor Cyngor Cymuned mis nesaf.  Hefyd anfon copi o’r gwahoddiad i Dafydd Ellis Thomas a gwahodd cynrychiolwyr o’r Parth Menter.

· Aled yn holi a oes modd cael pamffled gyda mapiau o lwybrau cyhoeddus yr ardal.

Roedd yna un yn bodoli yn y gorffennol, wedi ei wneud gan Bartneriaeth Llanbedr.  Pawb i chwilio am rai o’r rhain, ac efallai y byddai modd cael eu hail argraffu nhw.

Nododd Kevin y byddai’n siarad gyda Keith O’Brien parthed hyn ar gyfer cael unrhyw gymorth.

· Nododd Eirwyn fod yna grant ar gael hyd at 70% o gost prosiect i dwtio cof golofnau rhyfel.  Mae sôn wedi bod yn y gorffennol am gael polion fflagiau newydd a bod Carwyn Roberts gyda’r ATC am chwilio i wneud y gwaith.
· Yr oedd Dewi Wynne wedi ymddiheuro er iddo ddweud y byddai’n dod i’r Cyfarfod.  Bellach mae’n dymuno ymddiswyddo o’r gwaith.  Pasiwyd i ddiolch iddo a dymuniadau gorau iddo yn ei waith newydd.

Pwyllgor nesaf Nos Iau Gorffennaf 2 am 7.00 yn brydlon!

Fel y gwyddoch, mae hwn bellach yn gyfarfod cyhoeddus ac efallai na fydd llawer o amser i drafod materion y Cyngor.
Wedi trafod ymlaen llaw'r canlynol - ceisiadau cynllunio
Trosi Tanws Werngron yn dŷ annedd - yn croesawu ac yn cefnogi hwn ar gyfer pobl leol. Tyrbin gwynt Tyddyn Llidiart - croesawu hwn hefyd gan bod angen mwy o gynhyrchu ynni adnewyddol
